
痛哭行

作者：王冕　元

本作品收錄於《列朝詩集/甲前05》

雨淋日炙四海窮，經綸可是真英雄。

岐豐禾黍泣寒露，咸陽草木來悲風。

京邦大官飫酒肉，村落飢民無粒粟。

東魯儒生徒步歸，南州野老吞聲哭。

紛紛紅紫已亂朱，古時妾婦今丈夫。

有耳何曾聽《韶》、《武》，有舌不喜論詩書。

昨夜虛雷捶布鼓，中天月破無人補。

休說城南有韋杜，白璧黃金天尺五。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

